
MINTAQAVIY TURISTIK KLASTERLARNING 
RAQAMLI TRANSFORMATSIYASI: IQTISODIY 
SAMARADORLIK MODELI
Kazokova Dilnoza Bobirovna
Osiyo xalqaro universiteti
 “Iqtisodiyot” kafedrasi o’qituvchisi
ORCID:0009-0003-4789-0952
Kazakovadilnoza830@gmail.com

Abstract. The article examines the digital transformation of regional tourism clusters and its impact on 
economic efficiency. The relevance of the topic stems from the fact that, although the country’s tourism sector 
has demonstrated rapid growth in recent years, this growth has been uneven across regions. The aim of the 
study is to identify the relationship between the level of digitalization and cluster profitability and to propose 
an assessment model. The author develops criteria for classifying regional clusters according to their level of 
digitalization and a method for calculating an efficiency index. The findings show that clusters with a higher 
level of digital infrastructure demonstrate significantly higher revenue growth rates. The author’s approach is 
based not only on statistical comparison of economic indicators but also on structural analysis through a four-
dimensional “digital maturity index.” The scientific novelty of the study lies in proposing the concept of a “digital 
maturity index of a tourism cluster” adapted to the conditions of the country’s regional economy.

Keywords: regional economy, tourism cluster, digital transformation, digital maturity index, economic 
efficiency, tourism infrastructure, regional competitiveness.

Annotatsiya. Mavzuning dolzarbligi shundaki, so‘nggi yillarda mamlakat turizm sohasi jadal o‘sish 
sur’atlarini namoyon etayotgan bo‘lsa-da, bu o‘sish barcha mintaqalarda bir tekis kechmayapti. Tadqiqotning 
maqsadi raqamlashtirish darajasi bilan klaster daromadliligi o‘rtasidagi bog‘liqlikni aniqlash va uni baholash 
modelini taklif etishdan iborat. Muallif tomonidan mintaqaviy klasterlarni raqamlashtirish darajasiga ko‘ra 
toifalash mezonlari hamda samaradorlik indeksini hisoblash usuli ishlab chiqilgan. Tadqiqot natijasida raqamli 
infratuzilma darajasi yuqori bo‘lgan klasterlarda daromadlarning o‘sish sur’ati sezilarli darajada yuqori ekanligi 
aniqlandi. Muallifning yondashuvi shundan iboratki, iqtisodiy ko‘rsatkichlar faqat statistik solishtirish asosida 
emas, balki to‘rt yo‘nalishga ajratilgan “raqamli yetuklik indeksi” tizimi orqali tarkibiy tahlil qilinadi. Maqolaning 
ilmiy yangiligi “turistik klasterning raqamli yetuklik indeksi” tushunchasining mamlakat mintaqaviy iqtisodiyoti 
sharoitiga moslashtirilgan ko‘rinishda taklif etilganidadir.

Kalit so‘zlar: mintaqaviy iqtisodiyot, turistik klaster, raqamli transformatsiya, raqamli yetuklik indeksi, 
iqtisodiy samaradorlik, turizm infratuzilmasi, mintaqaviy raqobatbardoshlik.

Аннотация. В статье рассматривается цифровая трансформация региональных туристических 
кластеров и её влияние на экономическую эффективность. Актуальность темы обусловлена тем, 
что, несмотря на высокие темпы роста туристической отрасли страны в последние годы, этот рост 
происходит неравномерно по регионам. Цель исследования заключается в выявлении взаимосвязи 
между уровнем цифровизации и доходностью кластеров, а также в разработке модели её оценки. 
Автором разработаны критерии классификации региональных кластеров по уровню цифровизации 
и метод расчёта индекса эффективности. Установлено, что кластеры с более развитой цифровой 
инфраструктурой демонстрируют значительно более высокие темпы роста доходов. Авторский подход 
заключается в том, что экономические показатели оцениваются не только посредством статистического 
сопоставления, но и на основе структурного анализа с использованием четырёхкомпонентного 
«индекса цифровой зрелости». Научная новизна работы состоит в предложении понятия «индекс 
цифровой зрелости туристического кластера», адаптированного к условиям региональной экономики 
страны.

Ключевые слова: региональная экономика, туристический кластер, цифровая трансформация, 
индекс цифровой зрелости, экономическая эффективность, туристическая инфраструктура, 
региональная конкурентоспособность.

K I R I S H
So‘nggi yillarda O‘zbekiston turizm sohasi jadal sur’atlarda rivojlanmoqda. 2025-yilda mamlakatga 

tashrif buyurgan xorijiy fuqarolarning turistik safarlari soni oldingi yilga nisbatan deyarli 3,7 million safarga, 
ya’ni 46,8 foizga oshdi, turizm xizmatlari eksporti esa rekord darajaga — 3,6 milliard AQSH dollaridan 
yuqoriga chiqdi. Bundan tashqari, Butunjahon sayohat va turizm kengashi (WTTC) tadqiqotlariga ko‘ra, 
Markaziy Osiyo 2025-yil yakunlari bo‘yicha dunyodagi eng tez rivojlanayotgan turistik mintaqalardan biriga 
aylandi, bunda O‘zbekiston mintaqa davlatlari orasida ko‘plab ko‘rsatkichlar bo‘yicha yetakchi o‘rinlardan 
birini egalladi.

Shu bilan birga, erishilgan natijalar hududlar kesimida turizm salohiyatidan yanada samarali foydalanish 
imkoniyatlari mavjudligini ko‘rsatadi. Turistik oqim va daromadning salmoqli qismi an’anaviy tarixiy-madaniy 
markazlar — Samarqand, Buxoro va Xivaga to‘g‘ri kelmoqda, boshqa mintaqalarning turistik salohiyatidan 
foydalanish darajasini esa yanada oshirish imkoniyati mavjud. Davlat dasturlarida mamlakat bo‘ylab 36 ta 
tumanni turli ixtisoslashgan turizm yo‘nalishlari — etnoturizm, gastronomik, tibbiy, ekstremal, madaniy-tarixiy va 
agroturizm — bo‘yicha rivojlantirish hamda yagona raqamli turistik platforma yaratish rejalashtirilgan bo‘lsa-da, 
ushbu jarayonning mintaqalar kesimidagi iqtisodiy natijadorligi hali yetarli darajada tadqiq etilmagan.

Mavzuning dolzarbligi aynan shu jihatda namoyon bo‘ladi: raqamli texnologiyalar — onlayn bron qilish 
tizimlari, mobil gid ilovalari, elektron to‘lov va axborot platformalari — mintaqalar o‘rtasidagi rivojlanish 
tafovutlarini kamaytirish va turistik klasterlarning iqtisodiy samaradorligini oshirishning samarali vositalaridan 
biriga aylanmoqda. Biroq raqamlashtirish darajasini mintaqaviy klasterlar daromadliligi bilan miqdoriy jihatdan 
bog‘laydigan amaliy model mamlakat ilmiy adabiyotida hali yetarli darajada shakllanmagan.

Tadqiqotning obyekti — O‘zbekiston hududidagi mintaqaviy turistik klasterlar. Tadqiqotning predmeti 
— ushbu klasterlarda raqamli transformatsiya jarayonlarining iqtisodiy samaradorlik ko‘rsatkichlariga ta’sir 
mexanizmlari. Tadqiqotning maqsadi — mintaqaviy turistik klasterlarning raqamlashtirish darajasini baholash 
va uni iqtisodiy natijadorlik bilan bog‘laydigan amaliy modelni taklif etishdan iborat.

Ushbu maqsadga erishish uchun quyidagi vazifalar belgilandi: birinchidan, mintaqaviy turistik klaster 
va raqamli transformatsiya tushunchalarining nazariy asoslarini aniqlashtirish; ikkinchidan, mavjud xorijiy va 
mahalliy tajribani tahlil etish; uchinchidan, klasterlarni raqamlashtirish darajasiga ko‘ra toifalashtirish mezonlarini 
ishlab chiqish; to‘rtinchidan, statistik ma’lumotlar asosida raqamlashtirish va samaradorlik o‘rtasidagi bog‘liqlikni 
aniqlash; beshinchidan, amaliy taklif va tavsiyalarni shakllantirish.

M A V Z U G A  O I D  A D A B I Y O T L A R  S H A R H I 
Klaster nazariyasining iqtisodiy asoslari amerikalik olim M. Porterning raqobatbardoshlik konsepsiyasida 

ishlab chiqilgan bo‘lib, unga ko‘ra, geografik jihatdan yaqin joylashgan va o‘zaro bog‘liq bo‘lgan tashkilotlar guruhi 
alohida subyektlarga nisbatan yuqori raqobatbardoshlikka erishadi. Bunga ular o‘rtasida bilim almashinuvi, 
infratuzilma hamda malakali kadrlar resurslaridan birgalikda foydalanish imkoniyatlarining kengayishi sabab 
bo‘ladi. Ushbu yondashuv keyinchalik turizm sohasiga ham tatbiq etilib, “turistik klaster” tushunchasi mintaqaviy 
iqtisodiy siyosatning muhim vositalaridan biriga aylandi.

Butunjahon turizm tashkiloti (UNWTO) tomonidan tayyorlangan hisobotlarda turizm sohasini raqamlashtirish 
— “smart tourism” va “digital destination” konsepsiyalari — jahon miqyosida ustuvor yo‘nalishlardan biri sifatida 
ko‘rsatilgan. Ushbu hujjatlarda raqamli platformalar orqali turistik oqimlarni boshqarish, shaxsiylashtirilgan 
xizmatlarni taqdim etish va mintaqaviy raqobatbardoshlikni oshirish imkoniyatlari alohida ta’kidlanadi. Xorijiy 
tadqiqotchilar tomonidan olib borilgan bir qator ishlarda ijtimoiy tarmoqlar va raqamli platformalarning mintaqaviy 
turistik yo‘nalishlar raqobatbardoshligiga ta’siri o‘rganilgan bo‘lib, bunda raqamli ko‘rinuvchanlik darajasi bilan 
turistik tashrif ko‘rsatkichlari o‘rtasida ijobiy bog‘liqlik mavjudligi qayd etilgan.

Mahalliy tadqiqotchilar tomonidan O‘zbekiston turizmining mintaqaviy jihatlari, xususan, tarixiy-madaniy 
markazlarning ustuvor rivojlanishi hamda hududlar o‘rtasidagi rivojlanish sur’atlaridagi tafovutlar bo‘yicha bir 
qator tadqiqotlar olib borilgan. Davlat dasturlarida hududiy ixtisoslashuv, 36 ta tumanni turli turizm yo‘nalishlari 
bo‘yicha rivojlantirish hamda yagona raqamli turistik platforma yaratish rejalashtirilgani rasmiy hujjatlarda qayd 
etilgan. Shu bilan birga, ushbu dasturlarning amalga oshirilish darajasini raqamlashtirish ko‘rsatkichlari orqali 
miqdoriy baholaydigan yaxlit ilmiy model mavjud adabiyotlarda yetarli darajada shakllanmagan.

Aynan ushbu ilmiy bo‘shliq mazkur tadqiqotning o‘ziga xosligini belgilaydi. Avvalgi ishlardan farqli ravishda, 
muallif raqamli yetuklik darajasi va iqtisodiy samaradorlikni tavsiflovchi ko‘rsatkichlarni yagona o‘lchov tizimi — 
to‘rt yo‘nalishli indeks doirasida birlashtirishga harakat qiladi. Bu esa nazariy jihatdan klaster nazariyasi bilan 
raqamli iqtisodiyot yondashuvlarini uyg‘unlashtirish, amaliy jihatdan esa mintaqaviy boshqaruv organlari uchun 
aniq va o‘lchanadigan mezonlarni taklif etish imkonini beradi.

T A D Q I Q O T  M E T O D O L O G I YA S I
Tadqiqotda bir nechta usullar majmuidan foydalanildi. Birinchidan, qiyosiy tahlil usuli qo‘llanilib, 

O‘zbekistonning to‘rtta shartli mintaqaviy turistik klaster turi — tarixiy-madaniy turizm, ekoturizm va tog‘ turizmi, 
gastronomik-etnoturizm hamda kurort turizmi — o‘zaro solishtirildi. Har bir klaster turi bo‘yicha raqamlashtirish 
darajasi, daromadlarning o‘sish sur’ati va xorijiy sayyohlar ulushi ko‘rsatkichlari taqqoslandi.

Ikkinchidan, statistik tahlil usuli orqali Milliy statistika qo‘mitasi va Turizm qo‘mitasining ochiq ma’lumotlari 
asosida umumiy tendensiyalar aniqlandi. Jumladan, xorijiy turistlar oqimi, turizm xizmatlari eksporti va 
joylashtirish vositalari faoliyati bo‘yicha ko‘rsatkichlar tahlil qilindi.

Uchinchidan, muallif tomonidan taklif etilgan “raqamli yetuklik indeksi” (RYI) ekspert baholash usuli 
asosida shakllantirildi. Ushbu indeks quyidagi to‘rt yo‘nalishni o‘z ichiga oladi: 1) onlayn bron qilish va to‘lov 
tizimlarining mavjudligi; 2) mobil va veb-ilovalar orqali axborot taqdim etish; 3) turistik obyektlarda raqamli 
navigatsiya va QR-kod asosidagi xizmatlar; 4) ma’lumotlarni tahlil qilish va boshqarish tizimlari. Har bir yo‘nalish 
0–25 ball oralig‘ida baholanib, umumiy indeks 0–100 ball shkalasida ifodalanadi. Baholashda mintaqaviy 
turizm boshqarmalari va yirik turistik operatorlarning ochiq ma’lumotlari, shuningdek, ekspert so‘rovnomasi 
natijalaridan foydalanildi.

To‘rtinchidan, olingan natijalarning ishonchliligini oshirish maqsadida korrelyatsion tahlil elementlaridan 
foydalanilib, raqamli yetuklik indeksi bilan daromadlarning o‘sish sur’ati o‘rtasidagi bog‘liqlik yo‘nalishi — musbat 
yoki manfiy ekanligi baholandi. Mazkur ko‘p bosqichli metodologik yondashuv tadqiqot natijalarini sifat va 
miqdor jihatdan asoslashga xizmat qildi, maqola matnini tayyorlash jarayonida esa sun’iy intellekt vositalaridan 
10 foizgacha foydalanildi.

T A H L I L  V A  N A T I J A L A R
2025-yil yakunlariga ko‘ra, O‘zbekistonga tashrif buyurgan xorijiy fuqarolarning turistik safarlari soni 

11,7 million safarni tashkil etib, bu ko‘rsatkich 2024-yilga nisbatan deyarli 3,7 million safarga yoki 46,8 foizga 
oshdi. Turizm xizmatlari eksporti 3,6 milliard AQSH dollaridan oshib, rekord darajaga yetdi. Ayni paytda, ushbu 
o‘sishning geografik taqsimoti hududlar kesimida turlicha bo‘lib, asosiy turistik oqim an’anaviy tarixiy-madaniy 
markazlarga to‘g‘ri kelmoqda. Bu holat boshqa mintaqalarning mavjud turistik salohiyatidan yanada samarali 
foydalanish imkoniyatlari mavjudligini ko‘rsatadi.

Quyidagi 1-jadvalda muallif tomonidan shartli ravishda ajratilgan to‘rtta mintaqaviy klaster turi bo‘yicha 
raqamlashtirish darajasi va iqtisodiy ko‘rsatkichlar keltirilgan. Ko‘rsatkichlar ochiq statistik manbalar va ekspert 
baholari asosida umumlashtirilgan bo‘lib, amaliy tadqiqotlarda ularni aniq mintaqaviy statistik ma’lumotlar bilan 
yangilash tavsiya etiladi.

1-jadval. Mintaqaviy klasterlarning raqamlashtirish va iqtisodiy samaradorlik ko‘rsatkichlari

Klaster turi Raqamlashuv 
darajasi, %

O’rtacha yillik daromad 
o’sishi, %

Xorijiy turistlar ulushi, 
%

Tarixiy-madaniy (Samarqand, 
Buxoro, Xiva) 48 12,4 61

Ekoturizm va tog’ turizmi 
(Toshkent vil.) 31 9,1 27

Gastronomik va etnoturizm 
(Farg’ona vodiysi) 22 7,8 18

Kurort turlari (Xorazm) 19 6,5 14

Manba: muallif tomonidan ishlab chiqilgan.

Jadval ma’lumotlaridan ko‘rinadiki, raqamlashtirish darajasi eng yuqori bo‘lgan tarixiy-madaniy klasterlarda 
o‘rtacha yillik daromad o‘sishi ham eng yuqori ko‘rsatkichni — 12,4 foizni tashkil etgan. Raqamlashtirish 
darajasi nisbatan past bo‘lgan kurort turidagi klasterlarda esa ushbu ko‘rsatkich 6,5 foizni tashkil etib, ikki 
baravarga yaqin past bo‘lgan. Bu bog‘liqlik raqamli infratuzilmaning turistik oqimni jalb etish va xizmatlar sifatini 
oshirishdagi rolini ko‘rsatadi.

Shu bilan birga, tarixiy obyektlarning YUNESKO ro‘yxatidagi maqomi, transport qulayligi va xalqaro 
miqyosda tanilganlik darajasi kabi qo‘shimcha omillar ham natijalarga ta’sir ko‘rsatishini inobatga olish zarur. 
Shu sababli raqamlashtirish darajasini iqtisodiy samaradorlikka ta’sir etuvchi yagona omil sifatida emas, balki 
bir qator muhim omillardan biri sifatida baholash maqsadga muvofiq.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz236

2026-yil, sentabr. 9-son, I-qism

2-jadval. Raqamli yetuklik indeksining tarkibiy tahlili (mintaqalar bo‘yicha o‘rtacha ko‘rsatkich)

Raqamli yetuklik yo’nalishi Maksimal ball O’rtacha ko’rsatkich, ball
Onlayn-bron va to’lov tizimlari 25 14,2

Mobil/veb-ilovalar orqali axborot 25 11,6
Raqamli navigatsiya va QR-xizmatlar 25 9,3

Ma’lumotlarni tahlil va boshqarish tizimlari 25 7,8

Manba: muallif tomonidan ishlab chiqilgan.

2-jadval ma’lumotlaridan ko‘rinadiki, mintaqalarda onlayn bron qilish va to‘lov tizimlari nisbatan yaxshi 
rivojlangan bo‘lib, ushbu yo‘nalish bo‘yicha o‘rtacha ko‘rsatkich 25 balldan 14,2 ballni tashkil etgan. Shu 
bilan birga, ma’lumotlarni tahlil qilish va boshqarish tizimlari yo‘nalishida rivojlantirish imkoniyatlari nisbatan 
yuqori bo‘lib, o‘rtacha ko‘rsatkich 7,8 ballni tashkil etgan. Bu holat mintaqaviy turizm boshqarmalarida operativ 
vazifalar, jumladan, bron qilish va to‘lov jarayonlarini raqamlashtirish bo‘yicha muayyan natijalarga erishilganini, 
strategik qarorlar qabul qilish uchun zarur bo‘lgan ma’lumotlarni yig‘ish va tahlil qilish tizimlarini esa yanada 
takomillashtirish imkoniyati mavjudligini ko‘rsatadi.

Tahlil natijalariga ko‘ra, raqamli yetuklik indeksi 40 balldan yuqori bo‘lgan klasterlarda xorijiy sayyohlar 
ulushi va daromad o‘sishi nisbatan yuqori ko‘rsatkichlarni namoyon etgan. Shu bilan birga, tahlil mintaqaviy 
turistik klasterlarning raqamli transformatsiyasini yanada rivojlantirishga xizmat qilishi mumkin bo‘lgan bir qator 
yo‘nalishlarni aniqlash imkonini berdi.

Birinchidan, hududlar kesimida raqamli infratuzilmani moliyalashtirish hajmlarida farqlar mavjud bo‘lib, 
markaziy va yirik turistik markazlarda moliyaviy imkoniyatlar nisbatan yuqoriroq shakllangan.

Ikkinchidan, kichik turistik subyektlar — gidlar, hunarmandlar va mehmon uylari egalari — ning raqamli 
platformalarga integratsiyalashuv darajasini oshirish ularning kengroq turistik bozorga chiqish imkoniyatlarini 
kengaytirishi mumkin.

Uchinchidan, mintaqaviy turistik ma’lumotlarni yagona tizimda jamlash va muntazam yangilab borish 
boshqaruv qarorlarining axborot ta’minotini yanada takomillashtirish imkonini beradi.

To‘rtinchidan, mintaqaviy turizm sohasida faoliyat yurituvchi xodimlarning raqamli vositalardan foydalanish 
ko‘nikmalari hududlar kesimida turlicha shakllangan bo‘lib, ushbu yo‘nalishda malaka va kompetensiyalarni 
izchil rivojlantirish maqsadga muvofiq.

X U L O S A  V A  T A K L I F L A R
O‘tkazilgan tadqiqot asosida quyidagi xulosalarga kelindi. Birinchidan, mintaqaviy turistik klasterlarning 

raqamli transformatsiya darajasi ularning iqtisodiy samaradorligi bilan ijobiy bog‘liqlikka ega bo‘lib, raqamli 
yetuklik indeksi yuqori bo‘lgan klasterlarda daromad o‘sish sur’ati va xorijiy sayyohlar ulushi nisbatan yuqori 
ko‘rsatkichlarni namoyon etgan.

Ikkinchidan, O‘zbekiston mintaqalari o‘rtasida raqamli transformatsiya jarayonlari turli sur’atlarda 
kechmoqda. Bu holat hududlarning mavjud turistik salohiyatidan yanada samarali va muvozanatli foydalanish 
imkoniyatlarini kengaytirish zarurligini ko‘rsatadi.

Uchinchidan, raqamli yetuklik tarkibida operativ xizmatlar, jumladan, bron qilish va to‘lov tizimlari nisbatan 
rivojlangan bo‘lsa-da, strategik boshqaruv uchun zarur bo‘lgan ma’lumotlarni tahlil qilish tizimlarini yanada 
rivojlantirish imkoniyatlari mavjud.

Yuqoridagilardan kelib chiqqan holda quyidagi taklif va tavsiyalar ishlab chiqildi:
1. har bir viloyat uchun “raqamli yetuklik indeksi”ni muntazam hisoblash va monitoring qilish tizimini joriy 

etish hamda uning natijalarini yillik mintaqaviy turizm hisobotlariga kiritish;
2. raqamlashtirish darajasini yanada oshirish imkoniyati mavjud bo‘lgan mintaqalarda kichik turistik 

subyektlarni yagona milliy raqamli platformaga ulash bo‘yicha subsidiyalash va texnik yordam dasturlarini 
kengaytirish;

3. gastronomik, ekoturizm va etnoturizm yo‘nalishlariga ixtisoslashgan mintaqalar uchun alohida mobil 
ilovalar va onlayn marketing strategiyalarini ishlab chiqish hamda ularni xalqaro turistik platformalar bilan 
integratsiyalash;

4. mintaqaviy turizm boshqarmalari faoliyatini baholashda raqamli samaradorlik ko‘rsatkichlarini muhim 
mezonlardan biri sifatida kiritish;

5. ma’lumotlarni tahlil qilish va boshqarish tizimlarini rivojlantirishga alohida e’tibor qaratish, chunki mazkur 
yo‘nalishda qo‘shimcha rivojlanish imkoniyatlari mavjud.

Ushbu takliflarning amalga oshirilishi mintaqalar o‘rtasidagi turistik-iqtisodiy tafovutlarni bosqichma-bosqich 
qisqartirish, mamlakat turizm salohiyatidan yanada to‘liq foydalanish hamda mintaqaviy iqtisodiyotning barqaror 
va muvozanatli rivojlanishiga xizmat qilishi mumkin. Tadqiqot natijalari kelgusida doktorlik dissertatsiyasi 
doirasida yanada chuqur empirik tahlil, jumladan, har bir viloyat bo‘yicha alohida ma’lumotlar to‘plami asosida 
ekonometrik modellashtirish uchun asos bo‘lib xizmat qilishi mumkin.

